КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса уджалан ресурсъяслӧн баланс серти 
прогноз лӧсьӧдӧм йылысь” Коми Республикаса Веськӧдлан котырлӧн 2011 во ӧшым тӧлысь 23 лунся 612 №-а шуӧмӧ 
вежсьӧмъяс пыртӧм йылысь

Коми Республикаса Веськӧдлан котыр шуис: 

1. Пыртны “Коми Республикаса уджалан ресурсъяслӧн баланс серти прогноз лӧсьӧдӧм йылысь” Коми Республикаса Веськӧдлан котырлӧн 2011 во ӧшым тӧлысь 23 лунся 612 №-а шуӧмӧ вежсьӧмъяс содтӧд серти:

2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося сора тӧлысь 14 лун 
377 №
Коми Республикаса Веськӧдлан котырлӧн
2017 во сора тӧлысь 14 лунся 377 №-а шуӧм дорӧ
СОДТӦД
“Коми Республикаса уджалан ресурсъяслӧн баланс серти прогноз 
лӧсьӧдӧм йылысь” Коми Республикаса Веськӧдлан котырлӧн 
2011 во ӧшым тӧлысь 23 лунся 612 №-а шуӧмӧ пыртӧм
ВЕЖСЬӦМЪЯС

“Коми Республикаса уджалан ресурсъяслӧн баланс серти прогноз лӧсьӧдӧм йылысь” Коми Республикаса Веськӧдлан котырлӧн 2011 во ӧшым тӧлысь 23 лунся 612 №-а шуӧмын:

1. 2 пунктын “канму учреждениелӧн – Россия Федерацияса пенсия фондлӧн Коми Республикаын юкӧнлӧн” кывъяс вежны “Коми Республикаын олӧмӧ пӧртысь власьт федеральнӧй органъяслӧн мутас тэчасъяслӧн” кывъясӧн.

2. 5 пункт гижны тадзи:

“5. Вӧзйыны Коми Республикаса меставывса асвеськӧдлан органъяслы быд во лӧсьӧдны Коми Республикаса муниципальнӧй юкӧнъясын уджалан ресурсъяслӧн баланс серти локтан во да 2 вося планӧвӧй кадколаст вылӧ прогноз.”.

3. Коми Республикаса уджалан ресурсъяслӧн баланс серти прогноз лӧсьӧдан правилӧясын, мый вынсьӧдӧма шуӧмӧн (содтӧд):

1) 4 пунктса “г” пунктувсӧ гижны тадзи:

“г) Коми Республикаын Канму статистика серти федеральнӧй службалӧн мутас органсянь, канму учреждениесянь – Россия Федерацияса пенсия фондлӧн Коми Республикаын юкӧнсянь, Коми Республикаын Пытшкӧсса делӧяс серти министерстволӧн миграция юалӧмъяс серти веськӧдланінсянь, Мыж вештан федеральнӧй службалӧн Коми Республикаын веськӧдланінсянь, Коми Республикаса олӧмӧ пӧртысь власьт органъяссянь мыччӧдъяс;”;

2) 5 пункт гижны тадзи:

“5. Уджалан ресурсъяслӧн баланс серти прогнозсӧ лӧсьӧдӧны методика подув вылын, кутшӧмӧс вынсьӧдӧ Коми Республикаса удж, уджӧн могмӧдан да социальнӧя доръян министерство.”;

3) 7 пункт киритны;

4) 8 пункт гижны тадзи:

“8. Уджалан ресурсъяслӧн баланс серти прогноз лӧсьӧдӧм могысь Коми Республикаса олӧмӧ пӧртысь власьт органъяс мунан вося йирым тӧлысь 15 лунӧдз оз сёрджык сетӧны Коми Республикаса удж, уджӧн могмӧдан да социальнӧя доръян министерствоӧ:

1) Коми Республикаса экономика министерство – мунан воысь да прогнозируйтан кадколаст вылӧ татшӧм мыччӧдъяс:

а) экономикаын уджалысьяслӧн вося шӧркодь лыд йылысь мыччӧдъяс (ставнас);

б) лэдзан тӧварлысь да услугаяслысь физическӧй йӧрыш петкӧдлысь индексъяс татшӧм экономика уджлӧн сикасъяс серти:

видз-му, вӧр овмӧс, вӧралӧм, чери кыйӧм да чери рӧдмӧдӧм;

мупытшса озырлунъяс перйӧм;

обработайтан производствояс;

биӧн, биаруӧн да руӧн могмӧдӧм; сынӧд сӧстӧммӧдӧм;

стрӧитчӧм;

чукӧрӧн да торйӧн вузасьӧм; автотранспорт средствояс да мотоциклъяс дзоньталӧм;

туйморт керкаяслӧн да йӧзӧс вердан предприятиеяслӧн удж;

вайӧм-нуӧм да видзӧм;

вӧрзьӧдтӧм эмбурӧн операцияяс серти удж;

2) Коми Республикаса велӧдан, наука да том йӧз политика министерство:

а) уджавны вермысь арлыда велӧдчысьяслӧн, студентъяслӧн, аспирантъяслӧн, докторантъяслӧн, кодъяс велӧдчӧны уджысь эновтчӧмӧн (уджавны вермысь арлыда очнӧя велӧдчысьясӧс, кодъяс ӧтпырйӧ велӧдчӧны да уджалӧны, тӧд вылӧ босьттӧг), лыд йылысь мыччӧдъяс воддза воысь, мунан воысь да прогнозируйтан кадколаст вылӧ Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти;

б) “Велӧдчӧм” экономика уджлӧн сикас серти уджалысьяслӧн вося шӧркодь лыд йылысь мыччӧдъяс воддза воысь, мунан воысь да прогнозируйтан кадколаст вылӧ;

3) Коми Республикаса сьӧм овмӧс министерство – Коми Республикаса канму органъясын, Коми Республикаын меставывса асвеськӧдлан органъясын уджалысьяслӧн среднесписочнӧй лыд йылысь мыччӧдъяс воддза воысь да мунан вося медводдза джынйысь;

4) Коми Республикаса видз-му овмӧс да потребительскӧй рынок министерство – воддза воӧ, мунан воӧ да прогнозируйтан кадколаст вылӧ “Видз-му, вӧр овмӧс, вӧралӧм, чери кыйӧм да чери рӧдмӧдӧм”, “Сёянторъяс вӧчӧм”, “Юанторъяс вӧчӧм”, “Табак вӧчӧм”, “Чукӧрӧн да торйӧн вузасьӧм; автотранспорт средствояс да мотоциклъяс дзоньталӧм” экономика уджлӧн сикасъяс серти уджалысьяслӧн вося шӧркодь лыд йылысь мыччӧдъяс;

5) Коми Республикаса промышленносьт, вӧр-ва озырлун, энергетика да транспорт министерство - воддза воӧ, мунан воӧ да прогнозируйтан кадколаст вылӧ “Мупытшса озырлунъяс перйӧм”, “Обработайтан производствояс” (“Сёянторъяс вӧчӧм”, “Юанторъяс вӧчӧм”, “Табак вӧчӧм” экономика уджлӧн сикасъяс кындзи), “Няйтчӧдӧм бӧрын колясъяс бырӧдан юкӧнын услугаяс да шыблас иналӧм серти мукӧд услуга сетӧм”, “Вайӧм-нуӧм да видзӧм” экономика уджлӧн сикасъяс серти уджалысьяслӧн вося шӧркодь лыд йылысь мыччӧдъяс;

6)  Коми Республикаса стрӧитчан, тариф, оланін да коммунальнӧй, туй овмӧс министерство - воддза воӧ, мунан воӧ да прогнозируйтан кадколаст вылӧ “Биӧн, биаруӧн да руӧн могмӧдӧм; сынӧд сӧстӧммӧдӧм”, “Ваӧн могмӧдӧм; ва бокӧ нуӧдӧм, шыблас чукӧртӧмсӧ да бырӧдӧмсӧ котыртӧм, няйтчӧдӧм бырӧдан удж” (“Няйтчӧдӧм бӧрын колясъяс бырӧдан юкӧнын услугаяс да шыблас иналӧм серти мукӧд услуга сетӧм” экономика уджлӧн сикас кындзи), “Стрӧитчӧм” экономика уджлӧн сикасъяс серти уджалысьяслӧн вося шӧркодь лыд йылысь мыччӧдъяс;

7) Коми Республикаса йӧзлысь дзоньвидзалун видзан министерство - воддза воӧ, мунан воӧ да прогнозируйтан кадколаст вылӧ “Дзоньвидзалун видзан да социальнӧй услугаяс сетан юкӧнын удж” экономика уджлӧн сикас серти уджалысьяслӧн вося шӧркодь лыд йылысь мыччӧдъяс;

8) Коми Республикаса культура, туризм да архив удж министерство – воддза воӧ, мунан воӧ да прогнозируйтан кадколаст вылӧ “Туризм агентствояслӧн да туризм юкӧнын услугаяс сетысь мукӧд организациялӧн удж”, “Культура, спорт, шойччӧм да гажӧдчӧм котыртан удж” (“Яр ворсӧмъяс котыртан да нуӧдан, заклад вартан, лотереяяс котыртан да нуӧдан удж” экономика уджлӧн сикас кындзи) экономика уджлӧн сикасъяс серти уджалысьяслӧн вося шӧркодь лыд йылысь мыччӧдъяс.”;

5) 9 пунктын:

а) 2 пунктулын “Россияса” кыв киритны, “прогнозируйтан кадколаст вылӧ.” кывъяс вежны “прогнозируйтан кадколаст вылӧ Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти;” кывъясӧн;

б) содтыны татшӧм сюрӧса 3 да 4 пунктувъяс:

“3) канму учреждениелы – Россия Федерацияса пенсия фондлӧн Коми Республикаын юкӧнлы:

а) уджавны вермысь арлыда уджтӧм йӧзлӧн, кодъяс босьтӧны кокньӧда условиеясын да вермытӧмлун понда пенсия, лыд йылысь мыччӧдъяс, воддза воысь, мунан воысь да прогнозируйтан кадколаст вылӧ;

б) уджавны вермысь арлыдысь олӧмаджык уджалысь пенсионеръяслӧн лыд йылысь мыччӧдъяс, воддза воысь, мунан воысь Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти, прогнозируйтан кадколаст вылӧ – дзоньнас Коми Республика серти;

в) уджавны вермысь арлыдысь томджык уджалысь йӧзлӧн лыд йылысь мыччӧдъяс, воддза воысь, мунан воысь Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти, прогнозируйтан кадколаст вылӧ – дзоньнас Коми Республика серти;

4) Мыж вештан федеральнӧй службалӧн Коми Республикаын веськӧдланінлы:

а) уджавны вермысь мыждӧм йӧзлӧн, кодъяс вештӧны мыж дзескыдінъясын, лыд йылысь мыччӧдъяс, воддза воысь, мунан воысь да прогнозируйтан кадколаст вылӧ Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти;

б) мыждӧм йӧзлӧн, кодъяс вештӧны мыж дзескыдінъясын, кодъясӧс мынтысьӧмӧн уджӧдӧны, лыд йылысь мыччӧдъяс, воддза воысь, мунан воысь да прогнозируйтан кадколаст вылӧ Коми Республикаса кар кытшъяслӧн да муниципальнӧй районъяслӧн муниципальнӧй юкӧнъяс серти.”;

6) 10 пункт гижны тадзи:

“10. Коми Республикаса экономика министерство мунан вося вӧльгым тӧлысь 1 лунӧдз оз сёрджык сетӧ Коми Республикаса удж, уджӧн могмӧдан да социальнӧя доръян министерстволы шӧр кадколаста период вылӧ Коми Республикаӧс социальнӧя да экономика боксянь сӧвмӧдан прогнозлысь мыччӧдъяс.”;

7) содтыны татшӧм сюрӧса 11 пункт:

“11. Коми Республикаса удж, уджӧн могмӧдан да социальнӧя доръян министерство мунан вося ӧшым тӧлысь 10 лунӧдз оз сёрджык мӧдӧдӧ уджалан ресурсъяслӧн баланс серти прогнозсӧ да сы дорӧ видлалан-донъялан гижӧдторсӧ Коми Республикаса Веськӧдлан котырлы да йӧзӧдӧ найӧс “Ӧтуввез” юӧртан да телекоммуникация везйын аслас официальнӧй сайтын.”.

